
1 INTRODUZZJONI GRALL-ISPECIFIKAZZJONIJIET TEKNICI

1.1 X’ikun it-Taghmir Periferali ghat- Taxi?

Ir-Regolamenti dwar Servizzi tat- Taxi (L.S. 499.59 — Ir-Regolamenti) jirrikjedu li t-taxis ghandhom ikunu
mghammra bit-taghmir periferali li gej b’sehh mill-1 ta’ Mejju, 2011:

e Taximeter li jippermetti |-istampar ta’ ricevuti fiskali;

e Apparat li jissorvelja;

e Kamera li tissorvelja;

e Sistema ta’ komunikazzjoni f'zewg direzzjonijiet;

e Buttuna ta’ emergenza.

1.2 Fejn se jintuza dan it-taghmir?

ll-vetturi kollha li jkollhom licenza biex jigu operati bhala taxi fMalta jew fGhawdex ghandu jkollhom
dan it-taghmir stallat u jahdem b’sehh mill-1 ta’ Mejju, 2011. L-ghadd ta’ licenzi ta’ taxis fiz-zewg gzejjer
kien ilanhaq ghal 270 (220 f'Malta, 50 fGhawdex) fl-1 ta’ Jannar, 2011. Ghoxrin licenza ghal taxis biex
joperaw f’'Malta se jinhargu fl-2011 u ghaxra ohra fI-2012.

1.3 X’uzu ghandhom dawn I-Ispecifikazzjonijiet Teknici?

L-Ispecifikazzjonijiet Tekni¢i ghal Taghmir Periferali ghat-Taxi ged jinhargu skont ir-Regolamenti, u
jistabbilixxu r-rekwiziti minimi ghat-taghmir periferali msemmi fit-Tagsima 1.1 ta’ dan id-dokument.

1.4 Kif ghandhom jintuzaw dawn I-Ispecifikazzjonijiet Teknici?

Dawn I-Ispecifikazzjonijiet Tekni¢i ghandhom jintuzaw minn dawk li huma interessati jissupplixxu taghmir
bhal dak lill-operaturi tat-faxi. Qabel ma taghmir bhal dak jista’ jigi stallat fit-taxis, il-fornituri ghandhom:
e Jipprovdu lil Transport Malta dikjarazzjoni ta’ konformita li tiddikjara li t-taghmir propost hu ghal
kollox konformi mar-rekwiziti stabbiliti f'dawn I-ispecifikazzjonijiet teknici;
e Jinstallaw it-taghmir propost fuq vettura pprovduta minn Transport Malta, jew fuq vettura li tkun tal-
applikant. Dik il-vettura tintuza minn Transport Malta biex tassessja I-funzjonalita tat-taghmir u biex
tikkonferma li kapaci jilhaq r-rekwiziti stabbiliti fdawn I-Ispecifikazzjonijiet Teknici.

1.5 Hemm xi limitu ghan-numru ta’ fornituri ta’ dan it-taghmir?

ll-provvista ta’ taghmir bhal dak ma ghandhiex tigi ristretta bl-ghadd ta’ fornituri. Ghalhekk, kull fornitur li
t-taghmir i jipproponi jkun jilhaq ir-rekwiziti stabbiliti f'dan id-dokument ghas-sodisfazzjon ta’ Transport
Malta jkun intitolat jissupplixxi dawk il-prodotti lill-operaturi tat-taxi ' Malta u Ghawdex.

1.6 X’rekwiziti ohra japplikaw fir-rigward tal-fornituri ta’ dan it-taghmir?

Minbarra li jipprovdu taghmir li hu konformi ma’ dawn I-ispecifikazzjonijiet, il-fornituri ghandhom
jipprovdu prova li huma kapaci jistallaw b’'mod effettiv dak it-taghmir fit-taxis filwaqt li jippriservaw I-
integrita tat-taxi u ta’ dak it-taghmir.

La darba I|-fornituri jaccettaw li jkunu fornituri approvati, ikunu geghdin jaghtu garanzija li jsostnu lil dawk
l-operaturi tat-taxi li jaghzlu li jixtru |-prodotti taghhom b’servizz tekniku u manutenzjoni adegwati,
flimkien ma’ tahrig sufficjenti skont ma jkun mehtieg mill-operaturi tat-taxi. Transport Malta tirriserva d-
dritt li, minn Zmien ghal Zmien, titlob taghrif dwar manutenzjoni u programm ta’ tahrig bhal dawk.



1.7  Kif tigi processata l-applikazzjoni?

Meta tircievi applikazzjoni, li tkun tinkludi d-dikjarazzjoni ta’ konformita, minghand min ikun interessat,
Transport Malta tipprovdi vettura minn taghha biex I-applikant ikun jista’ jistalla fiha t-taghmir propost.
Alternattivament, I-applikant jista’ jaghzel li jipprovdi vettura minn tieghu lil Transport Malta li fiha jkun
diga nstalla t-taghmir kollu. Transport Malta tuza din il-vettura biex tittestja t-taghmir. Dak I-ittestjar jista’
jiehu bejn 10 u 15-il gurnata. ll-vettura, imbaghad, tinghata lura lill-applikant halli jnehhi t-taghmir minn
go fiha. Kull spiza marbuta ma’ dan il-process trid tithallas mill-applikant.

Transport Malta ghandha taghti lill-applikant kull informazzjoni waqt li I-prodott ikun gieghed jigi ttestjat
jew wara li jispic¢a |-imsemmi test. Fi tmiem dan il-proc¢ess ezami Transport Malta ghandha taghti d-
decizjonijiet taghha bil-miktub lill-applikant, u f'’kaz li I-applikazzjoni ma tintlagax hi ghandha taghti r-
ragunijiet ghal hekk.

Transport Malta ghandha b’mod normali tibghat id-decizjoni taghha lill-applikant fi zmien ghaxart ijiem
ta’ xoghol mid-data li fiha hi tkun irritornat lill-applikant il-vettura li fugha jkun gie ttestjat it-taghmir.



2 SPECIFIKAZZJONIJIET TEKNICI

2.1 Kif huma organizzati dawn I-Ispecifikazzjonijiet Teknici?

Dan id-dokument fih hames annessi — wiehed ghal kull apparat mehtieg. Kull anness jelenka I-
ispecifikazzjonijiet dettaljati li japplikaw ghal kull taghmir rispettiv.

2.2 X’jigri jekk numru mill-apparati mehtiega jkun integrat fl-istess taghmir?

Ghalkemm ir-Regolamenti jispecifikaw li kull taxi ghandu jkollha I-hames apparati msemmija fit-tagsima
ta’ qabel din, hu accettabbli I-fatt li kull funzjoni li wiehed jistenna minn dawn I-apparati tigi integrata
ftaghmir wiehed jew aktar. 1zda, fl-applikazzjoni ghall-approvazzjoni ta’ taghmir bhal dak, il-fornituri
ghandhom jindikaw b’mod c¢ar liema parti mit-taghmir propost tkun se tipprovdi I-funzjonijiet differenti
rikjesti minn dawn l-ispecifikazzjonijiet.

23 X’jigri jekk it-taghmir propost ikun joffri funzjonijiet aktar minn dawk mehtiega
f’dawn l-ispecifikazzjonijiet?

Dan id-dokument jelenka r-rekwiziti minimi ghat-taghmir li ghandu jigi stallat fit-taxis. Fejn it-taghmir
propost ikun jista’ joffri funzjonijiet addizzjonali, il-fornitur ghandu jelenkahom meta japplika ghall-
approvazzjoni ta’ Transport Malta ghal dak it-taghmir. Transport Malta ghandha tezamina dawk il-
funzjonijiet addizzjonali biex tikkonferma li ma jikkostitwixxux ksur ta’ xi regolamenti relevanti.
Transport Malta tirriserva d-dritt li titlob li kull funzjoni addizzjonali bhal dawk ghandha effettivament
tinzamm mistura mill-fornitur gabel il-hrug tal-approvazzjoni ghat-taghmir propost.

2.4 X’jigri jekk jien ma nistax nissupplixxi I-apparati kollha mehtiega?
Xorta wahda tista’ tipprezenta applikazzjoni ghal approvazzjoni li fiha tindika b’'mod c¢ar liema mill-

funzjonijiet mehtiega int tista’ tissupplixxi u liema ma tistax. Jekk |-applikazzjoni tieghek tigi milqugha
int imbaghad tinghata I-approvazzjoni biex tissupplixxi I-apparati li tkun specifikajt fl-applikazzjoni.

SPECIFIKAZZJONIJIET GENERALI

It-taghmir kollu deskritt f'dawn I-Ispecifikazzjonijiet Teknic¢i ghandu jkollu fuqu I-Marka CE u ghandu
jkun konformi mar-regolamenti relevanti.




Anness A Taximeter

Biex ikun jista’ jigi approvat, Taximeter ghandu:

A1 Ikun konformi mad-Direttiva 2004/22/KE dwar I-istrumenti tal-kejl kif emendata. Prova ta’ dan
ghandhom ikunu I-marki ta’ approvazzjoni li jkun hemm fuq it-taximeter f'post fejn jidhru sew waqt
spezzjoni; u permezz ta’ certifikat mahrug minn korp ta’ certifikazzjoni akkreditat.

A2  Jinkludi fis-software tieghu |-kapacitajiet i
2.1 Jikkalkula n-nol tat-taxi bbazat fuq il-parametri li gejjin:
a) In-nol tal-bidu;

b) In-nol differenti’km ghal 3 settijiet separati ta’ kilometri (jigifieri minn 0-8km, 8-
20km);

¢) Hin ta’ stennija (li jibda jigi registrat meta I-vettura tkun gieghda tinsaq taht certa
velocita ghal perjodu specifikat);

d) Hlasijiet addizzjonali specjali bbazati fuq dati specifici.
2.2 Jippermetti lil xufier ta’ taxi jaghti tnaqqis fuqg nolijiet standard (massimi);
2.3 Jippermetti li t-taximeter jithaddem taht il-pozizzjonijiet li gejjin:

Pozizzjoni ta’ Thaddim | Status tat- Taxi Kalkolu tan-Nol | Status tas-Sinjal
tat-Taxi

1 | Mikrija Mikrija Jiffunzjona Mitfi

2 | Mikrija b’Nol Fiss Mikrija bi hlas fil-gabbana tat-taxi | Ma jiffunzjonax Mitfi

3 | Ghall-Kiri Disponibbli ghall-Kiri Ma jiffunzjonax Mixghul

4 | Wieqgfa Tmiem il-vjagg, sakemm isir il- | Ma jiffunzjonax Mitfi

hlas.
5 | Mitfija Mhix mikrija. Dan ikun japplika: Ma jiffunzjonax Mitfi

eMeta I|-magna tat-taxi tkun
mitfija; jew

eMatul vjaggi biex tghabbi klijenti
li jkunu bbukkjaw minn gabel; jew

eMatul vjaggi privati.

A3 Jipprovdi ghall-istampar ta’ ricevuti fiskali. Ghal dan I-iskop, it-taximeters ghandhom ikunu
mghammra b’dan li §ej:

3.1 Apparat li jistampa Il-ir¢evuti fiskali, kemm jekk ikun integrat jew konnettjat (minghajr wajers

jew permezz ta’ kejbil), li jista’ jigi regolat biex jistampa I-ircevuti tal-VAT skont ir-rekwiziti
stabbiliti fl-Att dwar il-VAT (KAP. 406), u jinkludi I-ID tat- Taxi;

3.2 Provvedimenti halli t-taximeter ma jippermettix I-issettjar mill-gdid tal-pozizzjoni ta’ thaddim
minn Wiegfa ghal xi pozizzjoni ohra sakemm ma tkunx giet stampata ircevuta tal-VAT (ma
tapplikax fi tmiem vjaggi b’pozizzjoni ta’ thaddim Mikrija b’Nol Fiss);

3.3 Memorja fiskali li ma tistax titnehha jew tinbidel;

3.4 Provvedimenti biex jirregistra rendikont ta’ transazzjonijiet u jistampah jekk jintalab;

3.5 Provvedimenti biex jiddahhal in-numru tal-VAT tal-klijent u wkoll ghall-hrug ta’ noti ta’
kreditu;



A4

A5

A6
A7
A8

A9

lkun kapaci jinterfac¢a mas-sinjal mixghul tat-faxi, u ghalhekk awtomatikament jirrendi inattiv is-
sinjal mixghul tat-faxi kif indikat fit-tabella taht il-punt 2.3 ta’ dan I-Anness;

Jipprovdi |I-mezzi biex jacc¢etta hlasijiet permezz tal-uzu ta’ karti magnetici ta’ kreditu u debitu
mahruga minn banek ewlenin lokali u internazzjonali;

Jinkludi mezzi biex jingharaf ix-xufier;
Jinkludi provvedimenti biex jigi applikat sigill fiziku mill-korp jew korpi ta’ verifika/kalibrar;

Juri |-kost tal-vjagg ghaddej matul il-vjagg kollu meta I-meter ikun fil-pozizzjoni ta’ thaddim Mikrija.
Jekk it-taximeter joffri kapacitajiet addizzjonali ta’ x’jista’ juri, l-informazzjoni murija ghandha tkun
ibbazata fuq il-lista ta’ prioritajiet li gejja:

Priorita 1 Hlasijiet addizzjonali kurrenti minhabba hlas ghal stennija jew hlasijiet
addizzjonali specjali (perezempju fjum il-Milied);

Priorita 2  ld-distanza kurrenti koperta tal-vjagg aggornata kull 100m;
Priorita 3 It-tul kurrenti tal-vjagg, aggornat kull minuta;

Joffri tigdid ragonevoli biex jippermetti ghaz-zieda ta’ taghmir iehor li jista’ jkun mehtieg aktar ’il
quddiem.



Anness B Apparat li Jissorvelja

Biex ikun jista’ jigi approvat, Apparat li Jissorvelja ghandu:

B1
B2
B3

B4

B5

B6

Jinkludi ricevitur GPS;
Jittrasmetti d-dejta dwar l-issorveljar permezz ta’ GPRS;
Jissupplixxi d-dejta msemmija hawn taht b’rata minima ta’ aggornament kull minuta:
B3.1 ID tat-Taghmir;
B3.2 In-Numru tar-Registrazzjoni tal-Vettura;
B3.3 ID tax-Xufier (Numru tat-Tag, Isem, Kunjom);
B3.4 Pozizzjoni tal-vettura, kompriza t-triq;
B3.5 L-Istatus tal-Magna (jirregistra kull darba li I-magna tkun ged tahdem jew tkun mitfija);
B3.6 Velocita (fkilometri kull siegha);

B3.7 ll-pozizzjoni tat-thaddim tat-taximeter (Mikrija, Mikrija b’Nol Fiss, Ghal Kiri, Wieqgfa,
Mitfija);

lkun kapaci jirregistra I-informazzjoni msemmija hawn fuq fkaz li tintilef jew tingata’ I-konessjoni
tal-GPRS, u jittrasmetti din id-dejta meta ssir il-konnessjoni mill-gdid man-network tal-GPRS;

Jinkludi provvedimenti biex jigi applikat apparat li jwahhal sigill fiziku mal-vettura li fugha jkun
installat;

[I-fornitur ghandu jigbor id-dejta msemmija fil-punt B3 b’tali mod li din I-informazzjoni tkun tista’ tigi
akkwistata b’mod awtomatiku ghal 24 siegha kuljum u sebat ijiem fil-gimgha, u fhin reali
b’'sistema tal-ICT ghand Transport Malta. ll-protokoll biex tigi trasmessa din l-informazzjoni
ghandu jkun l-uzu ta’ servizzi tal-web XML (Standards Miftuha) — liema servizzi tal-web
ghandhom jinzammu fis-sit tal-fornitur u jkunu protetti bl-uzu ta’ login, password u certifikat
digitali jew b’mod iehor izda b’mezzi ugwalment adegwati. Il-fornitur ikun mistenni jkollu
diskussjonijiet ma’ Transport Malta biex jidentifika |-materjal li jigi trasmess (uzat flimkien)
permezz dawn is-servizzi tal-web. L-ispejjez kollha relatati ma’ dan ir-rekwizit jithallsu mill-fornitur.



Anness C Kamera li Tissorvelja

Biex ikunu jistghu jigu approvati, il-Kamera li Tissorvelja u s-sistema marbuta maghha ghandhom:

C1  Jinkludu kamera li ghandha:

C1.1

c1.2
¢1.3

C14
C1.5

C1.6

tkun adatta biex tigi stallata f'vettura u toffri protezzjoni regonevoli mill-ambjent tipiku
fapplikazzjoni bhal dik (vibrazzjoni, estremitajiet fit-temperatura, trab, ilma, ec¢c...);

tkun kapaci tagbad immagini ¢ari bin-nhar u bil-lejl;

tkun kapaci tagbad immagini ¢ari b’livell gholi ta’ dawl minbarra I-vettura (kundizzjonijiet
ta’ profil fl-iswed u I-abjad);

toffri protezzjoni ragonevoli kontra t-tbaghbis;

kull facilita ghal registrazzjoni awdiottiva ghandha tigi inattivata, u l|-ebda awdio
m’ghandu jigi rregistrat;

tkun kapaci tigi stallata b’mod li tilhaq il-parti kollha tas-sedil ta’ wara tat-taxi.

C2 Jinkludu sistema ta’ registrazzjoni bil-video li:

C2.1

C2.2
c2.3
C24

C2.5

Cc2.6

C2.7

tkun adatta biex tigi stallata f'vettura u toffri protezzjoni regonevoli mill-ambjent tipiku
fapplikazzjoni bhal dik (vibrazzjoni, estremitajiet fit-temperatura, trab, ilma, ec¢¢...);

tkun kapaci tirregistra mmagini f'format MPEG-4 f’rizoluzzjoni 4 CIF jew ahjar;
toffri protezzjoni ragonevoli kontra tbaghbis, ilma, nar u trab;
tkun kapaci tigi attivata biex tvarja r-rata tar-recording frame wara li ssir |-attivita li gejja:
a) tibdil fil-pozizzjoni tat-thaddim tat- Taximeter;
) ftuh ta’ bibien;
¢) attivazzjoni tal-buttuna jew buttuni ta’ emergenza;
)

accelerazzjoni jew decellerazzjoni li jkunu oghla mil-limiti settjati minn gabel (dawn
se jigu komunikati f’'data aktar tard).

Toffri I-possibbilta li tvarja r-rata tal-frame tal-video rregistrat kif gej:

d) 8 fps ghall-perjodu li jibda minn 15-il sekonda gabel ghal sa 15-il sekonda wara i
sehh kull wahda mill-attivitajiet msemmija 2.4, u matul il-perjodu kollu i fih it-
taximeter Kien fil-pozizzjoni Wieqfa;

e) 2 fps f'hinijiet ohra, meta t-taximeter ikun fil-pozizzjoni Mikrija jew Mikrija b’Nol Fiss.

Tirregistra I-video fuq kull apparat i jista’ jitnehha mill-post li jkun ta’ gies sufficjenti biex
izomm fih il-filmati migbuda tul perjodu ta’ ghaxart ijiem, jekk tassumi li t-taxi tithaddem
fuq bazi ta’ 24/7 u ggorr passiggieri fmadwar 70% tal-hin.

Tkun kapaci tipprotegi I-filmat registrat b’sigurta adegwata ta’ access kif gej:

d) L-apparat ta’ registrazzjoni jista’ jitnehha mill-vettura biss bl-uzu ta’ cwievet specifici li
jkunu disponibbli biss lil Transport Malta u lill-Pulizija;

e) L-access ghall-filmat registrat fl-apparat ta’ registrazzjoni jkun biss permezz tal-uzu
ta’ cwievet elettronici specifici/password li jkunu disponibbli biss lil Transport Malta u
lill-Pulizija.



Anness D Sistema ta’ Komunikazzjoni f'Zewg Direzzjonijiet

Biex tkun tista’ tigi approvata, Sistema ta’ Komunikazzjoni fZewg Direzzjonijiet ghandha:

D1
D2
D3
D4

D5

D6

D7
D8

Topera fuq in-netwerk tal-GSM,;
Toffri I-possibbilta ta’ komunikazzjoni mitkellma f’zewg direzzjonijiet;
Tippermetti lil Transport Malta li tikkomunika max-xufier permezz ta’ linja tat-telefon normali;

Topera bhala sistema fejn l-apparat m’ghandux ghalfejn jinzamm fl-idejn minghajr ma ttellef xejn
lix-xufier waqt li jkun gieghed isuq;

Tirrestringi I-komunikazzjoni bejn:
a) ix-xufier u I-kamra tal-kontroll ta’ Transport Malta;
b) ix-xufier u I-Operatur; u
¢) ix-xufiera tal-istess Operatur.

Ma tkunx tehtieg l-istallazzjoni ta’ xi repeater jew xi tip ta’ infrastruttura biex tkun operattiva fit-
territorju kollu ta’ Malta u Ghawdex;

Tkun kapaci topera minn kull post fit-territorju ta’ Malta u Ghawdex;
Tkun stallata fit-taxi biex tibga’ f'kull hin fil-vettura.

Anness E Sistema ta’ Buttuna ta’ Emergenza

Biex tkun tista’ tigi approvata, Sistema ta’ Buttuna ta’ Emergenza ghandha:

E1

E2

E3

E4

E5

Toffri I-possibbilta i

e Tintuza buttuna ta’ emergenza wahda i tkun tista’ titgieghed fpost fejn tkun facilment
accessibbli kemm ghax-xufier u wkoll ghall-passiggieri;

e Jintuzaw zewg buttuni ta’ emergenza, wahda f'post fejn tkun facilment accessibbli ghall-
passiggieri u l-ohra f’post fejn tkun facilment a¢¢essibbli ghax-xufier.

Tkun kapaci tattiva s-sistema tal-Kamera li Tissorvelja biex tirregistra bir-rata ta’ frame oghla
skont I-Anness C;

Tkun kapaci tattiva |-apparat li jissorvelja biex jittrasmetti sinjal ta’ periklu fuq il-GPRS connection
flimkien ma’ aggornament shih tal-informazzjoni msemmija fil-punt B3;

Topera f'¢irkwit normalment maghlug halli jekk tingata’ I-konnessjoni mal-buttuna jew buttuni
(Pkaz li xi hadd ibaghbas mas-sistema tal-wajers) il-kamera li tissorvelja u l-apparat li jissorvelja
jigu attivati skont kif hemm fil-punti E2 u E3;

Tkun kapaci topera kif imsemmi fil-punt E4 hawn gabel anki jekk il-magna tal-vettura tkun mitfija.



